
ONKEL FERDINAND UND DIE PÄDAGOGIK

Nr. 260 Kosmische und irdische Probleme

«Kosmische Rundschau» - S hat s Eine da uf em
Bänkli liggelaa. Sehr inträssant, losezi emal:

«Astrologisches Horoskop für das Jahr 1964» -

«Jupiter in bedenklicher Konjunktion zu Saturn und
Mars», soso, tatsächlich sehr bedänklich, mues i säl-
ber säge -

«Venus im Hause des Wassermanns», das au no,
und wyter, da Staats, schwarz uf wyss: «Interplanetare

Katastrophe unabwendbar» -

«Die Tage der Menschheit gezählt?» Da hämmers,
eventuell simmer morn scho tod, was sägezi jetz, en
Chlapf, und alls isch verbii -

Es Staubchörnli isch de Mäntsch, wämmer a d Eebig-
keit tänkt. Aber äbe, was tanket d Lût? A Galt und

Vergnüege, as Ässe und Trinke -

Viertel ab Sächsi häts gschlage - jetz aber wiä de
Blitz, soscht hät de Metzger zue, - wüssezi: Hüt gits
drum frischi Bluet- und Läberwürscht-

